
Nap'íputȟake Kiŋ







Wičhítegleǧa čhiŋčála kiŋ wačhóka waŋ él yaŋkíŋ na 
naȟmáȟma čhéye.

"Owáyawa ektá blá wačhíŋ šni 'uŋ," húŋku kiŋ kéya iglášil 
okíyake. "Éčháŋleš thiyátani waúŋ wačhíŋ. Kȟolá/Máškewičhawaye 
kiŋ ób waškáta wačhíŋ. Na wóškate gluhá waškáta wačhíŋ. Na 
wówapi wagláwa wačhíŋ. Na hóhotela wéč'uŋ wačhíŋ. Thiyátani úŋ 
iyówiŋmakhiya yo/ye, ičhé!" eyé.



Húŋku kiŋ nap'óyuspiŋ na nakpá él íputȟake.
Na iwáštegla hekíye, "Eyá lé, watóhaŋl šna iyúha takúŋl wičáuŋlapi 

šni waŋží ečhúŋk'uŋpi kta waŋ yaŋké. Tȟoká ektá wókȟokpȟeke s'eléčheča 
kta načhéčhe, éyaš haŋkéya waláwa kiŋ hé iyónikiphi kte."



"Wakȟáŋyeža waštéčaka óta atáwičhayayiŋ kte. 
Na wóškate lečhákčhala óta yuhá yaškátiŋ kte 'uŋ," ekíye.

"Na hé isáŋpȟa wówapi etáŋ tóhaŋni waŋláke šni čha lawá 
kte. Na nakúŋ owáyawa ektá hóhote óta yuhápi 'uŋ," eyé. "Na 
agná wóanaȟma waŋ čhíčiyuha. Očhíčiyakiŋ kta yuŋkȟáŋ hé uŋ 
ečhíyataŋhaŋ owáyawa ektá čhaŋlwášteya yaúŋ kte," ekíye. 



Wičhítegleǧa kiŋ ištámniyam kpakhíŋtiŋ na húŋku kiŋ ayúta na heyé, 
"Wóanaȟma waŋ? Táku yakȟá he?" eyá iyúŋǧe

Húŋku kiŋ iȟá na heyé, "Wóanaǧma kiŋ lé toháŋtaŋ kiŋ hiyú. Ináwaye 
kiŋ uŋspémakhiyiŋ na iyé húŋku kiŋ uŋspékhiye 'uŋ. 'Nap'íputȟaka eyápi."

"Čhuŋwítku kiŋ ištánagléskiyiŋ na heyé, "'Nap'íputȟaka'? Hé táku he?"



r---
Húŋku kiŋ leyé, "Čhičípazo kte." Čhuŋwítku kiŋ napé kiŋ 

oyúspiŋ na napsú čikčík'ala kiŋ kiyúblaye. Yuŋkȟáŋ pathúš 
inážiŋ na napčhóka-lake él íputȟake. Wáŋčaga istó aglágla na 
čhaŋté ihúŋniyaŋ kȟalkȟálya iyáye.

Na čhaŋté kiŋ wówašelake ožúla hiŋglé s'eléčheča.

Húŋku kiŋ iȟá ayúta na heyé, "Oháŋ čha toháŋl thiyéksuyiŋ na 
iyónikšiča čháŋna, tȟapȟúŋ kiŋ napákigle na heíč'iye: 'Iná themáȟila, 
Iná themáȟila.' Héčhuŋp-s'e oíputȟake uŋ hé čhaŋlwášteniyiŋ kte."



Akhé nap'óyuspiŋ na "Gnúni šni ye," ówehaŋhaŋ eyé. "Eyá, 
ítokȟa šni ye. Nakúŋ napé yaglúblayiŋ na wóyute yaglúžaža éyaš,  
héčhena iyániskapiŋ kte 'uŋ," ekíye.



" 

• 

Čhiŋčála kiŋ líla čhaŋtéwašte. Waná owáyawa ektá úŋ 
k'éyaš húŋku kiŋ tȟa wówaštelake kiŋ kičhíča kta čha slolkíye.



• 

Íhaŋhepi eháŋl wičhítegleǧala kiŋ owáyawa itȟókab nážiŋ 
na líla iyúkčaŋ s'eléčheča. Yuŋkȟáŋ, húŋku kiŋ étkiya 
iglúhomni na iȟá.

"Napé hiyúkiya ye," eyé.





Čha ečhél ečhúŋ na tókhel húŋku kiŋ ečhákičuŋ uŋ héčheȟčiŋ 
napsú kiyúblayiŋ na napčhóka étu láȟčiŋ íputȟake.

"Waná níš-eyá 'nap'íputȟaka' waŋ luhá 'uŋ!" ekíye. Yuŋkȟáŋ 
"Thečhíȟila, tókša akhé," eyíŋ na owáyawa ektá iyáye.



Toháŋyaŋ owáyawa thípi kiŋ thimá iyáye šni heháŋyaŋ húŋku 
kiŋ ištá uŋ otȟápȟe. Yuŋkȟáŋ hiŋháŋ waŋ oápȟe iyáčhiŋyaŋ hotȟúŋ. 
Wičhítegleǧa húŋku kiŋ tȟapȟúŋ el napákigle na ištógmuziŋ na líla 
iȟá. 

Wáŋčagna istó aglágla na čhaŋté iyágleya kȟalkȟálya iyáye. Na 
čhaŋté kiŋ wówaštelake ožúla hiŋglé s'eléčheča.

       Na leíč'iye: "Čhiŋkší/Čhuŋkší themáȟila, čhiŋkší/čhuŋkší 
themáȟila."

